
«Առանց հարկ վճարողների մոտ ստուգումների (այդ թվում` վերստուգումների) իրականացման հարկ վճարողի հարկային պարտավորությունները ճշտելու կարգը սահմանելու մասին» ՀՀ կառավարության որոշման նախագծի վերաբերյալ ներկայացված առաջարկությունների

	Առարկության, առաջարկության հեղինակը, գրության ստացման ամսաթիվը, գրության համարը
	Առարկության, առաջարկության  բովանդակությունը
	Կատարված

փոփոխությունները

	ՀՀ վարչապետի աշխատակազմի  ֆինանսատնտեսագիտա-կան վարչություն

	1. Որոշման նախագծի ընդունման համար հիմք է հանդիսանում ՀՀ հարկային օրենսգրքի 44-րդ հոդվածի 6-րդ մասը, որով սահմանված է.

 «6. Եթե հարկային մարմնին հայտնի են դարձել հարկ վճարողների կողմից ներկայացված հարկային հաշվարկներում առկա անճշտություններ, որոնք Օրենսգրքով սահմանված դեպքերում ու կարգով հնարավոր չէ ճշտել ճշտված հարկային հաշվարկների ներկայացման միջոցով կամ Օրենսգրքով կամ վճարների վերաբերյալ Հայաստանի Հանրապետության օրենքներով սահմանված դեպքերում անհրաժեշտ է վերահաշվարկել հարկ վճարողի հարկային պարտավորությունները, ապա այդ պարտավորությունները կարող են ճշտվել Կառավարության սահմանած կարգով` առանց հարկ վճարողների մոտ ստուգումների (այդ թվում` վերստուգումների) իրականացման»: 

Ըստ վերը բերված ՀՀ հարկային օրենսգրքի 44-րդ հոդվածի 6-րդ մասի հարկ վճարողի հարկային պարտավորությունները կարող են ճշտվել Կառավարության սահմանած կարգով` առանց հարկ վճարողների մոտ ստուգումների (այդ թվում` վերստուգումների) իրականացման: Այսինքն, Կառավարության որոշումը պետք է վերաբերվի առանց հարկ վճարողների մոտ ստուգումների (այդ թվում` վերստուգումների) իրականացման հարկ վճարողի հարկային պարտավորություններ ճշտմանը: Ուստի, առաջարկում ենք, որոշման նախագծի վերնագիրը և որոշման 1-ին կետի 1.1 և 1.2 ենթակետերով սահմանվող կարգի և արձանագրության ձևի վերնագրերը (նաև կարգը և արձանագրության ձևը ամբողջապես)  համպատասխանեցնել ՀՀ հարկային օրենսգրքի 44-րդ հոդվածի 6-րդ մասի պահանջներին:
2. Որոշման 1-ին կետի 1.1 ենթակետով սահմանվող կարգի (այսուհետև Կարգ) 3-րդ կետով նախատեսում է. 

«3. Հարկային մարմնի կողմից առանց հարկ վճարողների մոտ ստուգումների (այդ թվում` վերստուգումների) իրականացման հարկ վճարողի հարկային պարտավորությունները կարող են ճշտվել, եթե հարկային մարմնի տեղեկատվական բազայում առկա և (կամ) հարկ վճարողի կողմից ներկայացված փաստաթղթերում արտացոլված տեղեկատվությունը բավարար է համարվել առանց ստուգում իրականացնելու հարկ վճարողի հարկային պարտավորությունները ճշտելու (վերահաշվարկելու) համար»: 

Այս կետի վերաբերյալ գտնում ենք, որ.  

1) պարզ չէ, թե հարկ վճարողի կողմից ներկայացված ինչ փաստաթղթերում արտացոլված տեղեկատվությունները պետք է հիմք ընդունվեն «տեղեկատվությունը բավարար համարվելու» համար,  

2) պարզ չէ, թե ով կամ ու կողմից պետք է «տեղեկատվությունը բավարար» համարվի, 

3) բացակայում են այն չափանիշները որոնցից ելնելով պետք է «տեղեկատվությունը բավարար» համարվի, 

Ելնելով վերը նշվածից գտնում ենք, որ կետում առկա անորոշությունների պատճառով «տեղեկատվությունը բավարար» համարելը կարող է ունենալ կամայականության ռիսկ, ուստի առաջարկում ենք Կարգի 3-րդ կետը խմբագրել հաշվի առնելով նշված դիտողությունները կամ 3-րդ կետը հանել Կարգից:
3. Կարգի 4-րդ կետով նախատեսվում է. 

«4.Հարկ վճարողի հարկային պարտավորությունների ճշտումը (վերահաշվարկը) կատարվում է հարկային մարմնի նախաձեռնությամբ (այդ թվում` երրորդ անձանցից ստացված տեղեկությունների կամ փաստաթղթերի հիման վրա) կամ հարկ վճարողի դիմումի հիման վրա»: 

Պարզ չէ, թե  «երրորդ անձանցից ստացված տեղեկություններ»-ը պետք է լինեն գրավոր, թե  բանավոր: Գտնում ենք, որ հարկային պարտավորությունների ճշտման համար կարող են հիմք հանդիսանալ երրորդ անձանցից ստացված գրավոր տեղեկությունները, ուստի առաջակում ենք, որ Կարգի 4-րդ կետում «երրորդ անձանցից ստացված» բառերից հետո ավելացնել «գրավոր» բառը (նուն ձևով նաև Կարգի «երրորդ անձանցից ստացված տեղեկություններ» պարունակող Կարգի այլ կետերում):
4.  Կարգի 6-րդ կետով նախատեսվում է.

«6. Հարկային մարմնի նախաձեռնությամբ հարկային պարտավորությունները կարող են ճշտվել, մասնավորապես՝ հետևյալ դեպքերում.» և դեպքերը թվարկվում են 6(վեց) ենթակետերով: 

Գտնում ենք, որ.

ա) թվարկված դեպքերում հարկային պարտավորությունները ենթակա  են պարտադիր ճշտման, ուստի առաջարկում ենք «կարող են ճշտվել» բառերը փոխարինվեն «ճշտվում են» բառերով,

բ) եթե 6(վեց) ենթակետերով թվարկված դեպքերը սպառիչ են, ապա   շարադրանքից պետք է հանել «մասնավորապես» բառը, իսկ, եթե  թվարկված դեպքերը սպառիչ չեն, ապա դեպքերը անհրաժեշտ է թվարկել սպառիչ՝  առանց «մասնավորապես» բառի:

Կարգի 6-րդ կետի 6-րդ ենթակետում «ապա կիրառված տուգանքի մեծությունը ենթակա է վերանայման» բառերն առաջարկում ենք փոխարինել «որի հետևանքով կիրառված տուգանքի մեծությունը ենթակա է վերանայման» բառերով:
5. Կարգի 7-րդ կետով նախատեսվում է.
«7. Հարկ վճարողի կողմից հարկային պարտավորությունների ճշտման դիմում ներկայացվելու դեպքում դիմումին կցվում են հարկային պարտավորությունների ճշտման անհրաժեշտությունը հիմնավորող փաստաթղթերը»: 

Գտնում ենք, որ կարգում անհրաժեշտ է թվարկել «անհրաժեշտությունը հիմնավորող փաստաթղթեր»-ի շրջանակը, որով.

ա) հարկ վճարողի համար պարզ կլինի, թե դիմումին կից ինչ փաստաթղթեր պետք է ներկայացվի,  

բ) Կարգի 15-րդ կետով նշված «Հարկ վճարողի կողմից հարկային պարտավորությունների ճշտման դիմումի հիման վրա ճշտման գործընթաց չի իրականացվում, եթե դիմումին չեն կցվել հարկային պարտավորությունների ճշտումը հիմնավորող փաստաթղթերը» պահանջը կորոշակիացվի՝ ըստ Կարգով նախատեսված կոնկրետ փաստաթղթերի: 
6. Առաջարկում ենք, Կարգի 7-րդ կետում «փաստաթղթերը» բառից հետո ավելացնել «,որոնք ուսումնասիրվում են հարկային մարմնի կողմից ու համեմատվում (համադրվում) հարկային մարմնում վարվող առկա հաշվառման տվյալների հետ» բառերը և Կարգից հանել 8-րդ կետը:
7. Մեր գնահատմամբ լրամշակման անհրաժեշտություն ունի  նաև Կարգի 9-րդ կետը, մասնավորապես,  «կազմված վարչական ակտում սխալների հայտնաբերման դեպքում դրանք ճշտելու գործընթացն սկսվում է`

1) սխալների հայտնաբերման մասին երրորդ անձանցից ստացված տեղեկությունների հիման վրա, 

2) սխալներ հայտնաբերած կամ սխալներ թույլ տված հարկային ծառայողի զեկուցագրի հիման վրա» մասը: 

Ստացվում է, որ եթե կազմված վարչական ակտում հայտնաբերվել է սխալ, սակայն սխալներ հայտնաբերած կամ սխալներ թույլ տված հարկային ծառայողը այս կամ այն պատճառով զեկուցագիր չի գրում, ապա հարկային պարտավորությունների ճշտում չի կարող կատարվել, որը գտնում ենք անընդունելի և առաջարկում ենք 2-րդ ենթակետը շարադրել հետևյալ խմբագրությամբ.

«հարկային մարմնի կողմից սխալների հայտնաբերման դեպքում» և ըստ այդմ խմբագրել նաև 10-րդ և 11-րդ կետերը:
Բացի այդ 9-րդ կետի նշված մասում առաջարկում ենք, «գործընթացն սկսվում է» բառերը փոխարինել «գործընթացն իրականացվում է» բառերով:

8. Մեր գնահատմամբ Կարգի 12-րդ կետը նույնպես կարիք ունի լրամշակման: Այսպես,  նախատեսվում է, որ «… հաջորդող 10 աշխատանքային օրվա ընթացքում հարկային մարմնի խոշոր և միջին հարկ վճարողների և հարկային մարմնի փոքր հարկ վճարողների տեսչություն-վարչությունների կողմից իրականացվում է համապատասխան տվյալների ուսումնասիրություն»:

 Գտնում ենք, որ Կարգում ներկայումս հարկային մարմնի գործող ստորաբաժանումների  թվարկումը (մասնավորապես՝  խոշոր և միջին հարկ վճարողների և փոքր հարկ վճարողների տեսչություն-վարչություններ) ընդունելի չէ, քանի որ հետագայում հարկային մարմնի կառուցվածքի յուրաքանչյուր փոփոխության դեպքում անհրաժեշտ կլինի  Կարգում նույնպես փոփոխություններ կատարել: Ուստի, առաջարկում ենք Կարգի 12-րդ կետը լրամշակել, մասնավորապես, առաջարկում ենք հետևյալ խմբագրությունը՝ 

«12. Հարկ վճարողի հարկային պարտավորությունների ճշտման վերաբերյալ հարկ վճարողից ստացված դիմումի կամ երրորդ անձանցից ստացված տեղեկությունների ստացման (մուտքագրման) կամ հարկային մարմնի նախաձեռնությամբ համապատասխան փաստաթղթի կազմման օրվան հաջորդող 10 աշխատանքային օրվա ընթացքում հարկային մարմնում իրականացվում է համապատասխան տվյալների ուսումնասիրություն»:
Վերը նշված հիմնավորմամբ առաջարկում ենք լրամշակել նաև Կարգի 18-րդ կետը:
9. Կարգի 19-րդ կետում առաջարկում ենք «պատշաճ ձևով ներկայացվում է» բառերի փոխարեն նշել ներկայացնելու կոնկրետ եղանակները, իսկ 20-րդ կետում «ներկայացվում է» բառերից առաջ նույնպես նշել  ներկայացնելու կոնկրետ եղանակները:
Առաջարկում ենք քննարկել վերը նշված դիտողությունները և առաջարկությունները  և դրանք հաշվի առնելով  լրամշակել որոշման նախագիծը:     


	1. Ընդունվել է
Որոշման նախագծի վերնագիրը և որոշման 1-ին կետի 1-ին և 2-րդ ենթակետերով սահմանվող կարգի և արձանագրության ձևի վերնագրերը (նաև կարգը և արձանագրության ձևը ամբողջապես)  համապատասխանեցվել է ՀՀ հարկային օրենսգրքի 44-րդ հոդվածի 6-րդ մասի պահանջներին:
2. Ընդունվել է
Որոշման նախագծի 1-ին կետի 1-ին ենթակետով սահմանվող կարգի 3-րդ կետը հանվել է:
3. Ընդունվել է
Որոշման նախագծի 1-ին կետի 1-ին ենթակետով սահմանվող կարգի 3-րդ կետում ավելացվել է «օրենսգրքով սահմանված կարգով» բառերը, քանի որ «երրորդ անձանցից ստացված տեղեկություններ»-ը կարգավորված են օրենսգրքով և ներկայացվող կարգի նախագծով նշված հարցին լրացուցիչ անդրադառնալու  անհրա-ժեշտությունը բացակայում է:
4. Ընդունվել է

Կետը (կարգի 5-րդ կետը) խմբագրվել է:

5. Ընդունվել է
Կետը խմբագրվել է, միաժամանակ, փաստա-թղթերի ցանկն ամբողջական թվարկելն անհնար է, քանի որ հարկ վճարողի պարտավորությունների ճշտման գործընթացն իրականացվում է տարբեր հիմքերով և նշված գործընթացի իրականացման համար հարկ վճարողների կողմից կարող են ներկայացվել նաև այնպիսի փաստաթղթեր, որոնք նախա-տեսված չեն կարգով, սակայն կարող են հիմք հանդիսանալ հարկային պարտավորություն-ների ճշտման համար:  

6. Ընդունվել է
Կարգի 7-րդ կետը լրամշակվել է:
7. Հարկային պարտավորությունների ճշտման գործընթացի իրականացման համար անհրաժեշտ են գրավոր հիմքեր: Վարչական ակտում սխալները հայտնաբերվում են հարկային ծառայողների կողմից, որոնց կողմից և արձանագրվում են զեկուցագրում: Տվյալ դեպքում, նշված փաստաթուղթն է հիմք հանդիսանում հարկային պարտավորություն-ների ճշտման համար: Անորոշ է «հարկային մարմնի կողմից սխալների հայտնաբերման դեպքում» ձևակերպումը, որով չկա հստակություն, թե ում կողմից է հայտնաբերվում սխալը և ինչն է հիմք հանդիսանում պարտավորությունների ճշտում կատարելու համար:
Կետը խմբագրվել է:

8.  Ընդունվել է
Կարգի 8-րդ կետը լրամշակվել է:
Ընդունվել է

9. Ընդունվել է

Կարգի 9-րդ կետը խմբագրվել է:

	ՀՀ ֆինանսների նախարարություն


	
	Նախագիծն աշխատանքային կարգով համաձայնեցվել է:

	ՀՀ տնտեսական զարգացման և ներդրումների նախարարություն

25.05.2018թ.

N05/09.3/3852-18


	 ՀՀ տնտեսական զարգացման և ներդրումների նախարարությունը համակարծիք է Եզրակացության 3-րդ և 5-րդ կետերով ներկայացված առաջարկներին առ այն, որ՝

· հարկային պարտավորությունների ճշտման համար հիմք հանդիսացող՝ երրորդ անձանց կողմից ստացված  տեղեկությունները պետք է լինեն միայն գրավոր (այդ թվում էլեկտրոնային եղանակով),

· անհրաժեշտ է թվարկել հարկ վճարողի կողմից հարկային պարտավորությունների ճշտման դիմումին կից հարկային պարտավորությունների ճշտման անհրաժեշտությունը հիմնավորող փաստաթղթերը։
Միաժամանակ, կարծում ենք, որ պետք է սահմանվի վերոնշյալ փաստաթղթերի ոչ թե սպառիչ, այլ նվազագույն շրջանակը, որպեսզի տնտեսավարողը իր դիրքորոշումը հիմնավորելու համար հնարավորություն ունենա ներկայացնի լրացուցիչ տեղեկատվություն պարունակող փաստաթղթեր։

Եզրակացության այլ կետերի վերաբերյալ առարկություններ և առաջարկություններ չունենք։


	1. Կարգի 4-րդ կետում ավելացվել է «Օրենսգրքով սահմանված կարգով» բառերը, քանի որ «երրորդ անձանցից ստացված տեղեկություններ»-ը կարգավորված են Օրենսգրով և նույն կարգով նշված հարցին լրացուցիչ անդրադառնալու  անհրաժեշտու-թյունը բացակայում է:
2. Ընդունվել է

	ՀՀ արդարադատության նախարարություն

04.06.2018 թ. 

N01/56616-18


	1. Հարկ վճարողի հարկային պարտավորությունները ճշտելու կարգը սահմանելու մասին Հայաստանի Հանրապետության կառավարության որոշման նախագծի (այսուհետ՝ Նախագիծ), 1-ին կետի 1-ին ենթակետով հաստատվող N 1 հավելվածի (այսուհետ՝ 1-ին հավելված) և 1-ին կետի 2-րդ ենթակետով հաստատվող N 2 հավելվածի վերնագրերը (նաև 1-ին հավելվածն ու արձանագրության  ձևն  ամբողջովին) անհրաժեշտ է  համպատասխանեցնել ՀՀ հարկային օրենսգրքի 44-րդ հոդվածի 6-րդ մասի պահանջներին՝ համաձայն որոնց՝ հարկ վճարողի հարկային պարտավորությունները կարող են ճշտվել Կառավարության սահմանած կարգով` առանց հարկ վճարողների մոտ ստուգումների (այդ թվում` վերստուգումների) իրականացման: Այսինքն, Կառավարության որոշումը պետք է վերաբերի առանց հարկ վճարողների մոտ ստուգումների (այդ թվում` վերստուգումների) իրականացման հարկ վճարողի հարկային պարտավորությունների ճշտմանը:
2. 1-ին հավելվածի 3-րդ կետից պարզ չէ, թե հարկ վճարողի կողմից ներկայացված ինչ փաստաթղթերում արտացոլված տեղեկատվությունը պետք է հիմք ընդունվի «տեղեկատվությունը բավարար համարվելու» համար,  ում կողմից պետք է «տեղեկատվությունը բավարար» համարվի, բացակայում են այն չափանիշները, որոնցից ելնելով պետք է «տեղեկատվությունը բավարար» համարվի: Այս առումով, հիշյալ կետը մատնանշված անորոշությունների հստակեցման նպատակով խմբագրման կարիք ունի:
3. 1-ին հավելվածի 7-րդ կետում  նախատեսվում է, որ հարկ վճարողի կողմից հարկային պարտավորությունների ճշտման դիմում ներկայացվելու դեպքում դիմումին կցվում են հարկային պարտավորությունների ճշտման անհրաժեշտությունը հիմնավորող փաստաթղթերը: Մինչդեռ, պարզ չէ «անհրաժեշտությունը հիմնավորող փաստաթղթեր»-ի շրջանակը: Ուստի, անհրաժեշտ է հստակ նշել, թե դիմումին կից ինչ փաստաթղթեր պետք է ներկայացվի, այդպիսով որոշակիացնելով նաև 1-ին հավելվածի 15-րդ կետում ամրագրված պահանջն առ այն, որ. «Հարկ վճարողի կողմից հարկային պարտավորությունների ճշտման դիմումի հիման վրա ճշտման գործընթաց չի իրականացվում, եթե դիմումին չեն կցվել հարկային պարտավորությունների ճշտումը հիմնավորող փաստաթղթերը»:
4. 1-ին հավելվածի 12-րդ կետն անհրաժեշտ է խմբագրել, քանի որ հավելվածում ներկայումս հարկային մարմնի գործող ստորաբաժանումների  թվարկումը ընդունելի չէ, քանի որ հետագայում հարկային մարմնի կառուցվածքի յուրաքանչյուր փոփոխութան դեպքում անհրաժեշտ կլինի  հիշյալ Նախագծով ներկայացված կարգում նույնպես փոփոխություններ կատարել: Այդ առումով Նախագծի դրույթները պետք է վերաբերեն միայն Պետական եկամուտների կոմիտեի կողմից  իրականացվող գործառույթներին, այլ ոչ թե նրա կառուցվածքային ստորաբաժանումներին:
5. 1-ին հավելվածի 21-րդ կետում նշվում է, որ. «Հարկային մարմինը կազմում է հարկային մարմնի սահմանած ձևի եզրակացություն»: Այդ առումով հայտնում ենք, որ եզրակացության ձևը կարող է սահմանվել հարկային մարմնի ղեկավարի ներքին ակտով՝ նկատի ունենալով ՀՀ Սահմանադրության 6-րդ հոդվածի պահանջները:
6. Նախագիծն անհրաժեշտ է համաձայնեցնել շահագրգիռ մարմինների հետ:


	1. Ընդունվել է, նախագծի 1-ին կետի 1-ին ենթակետով հաստատվող N 1 հավելվածի և 1-ին կետի 2-րդ ենթակետով հաստատվող N 2 հավելվածի վերնագրերը (նաև 1-ին հավելվածն ու արձանագրության  ձևն  ամբողջովին)  համպատասխանեցվել է ՀՀ հարկային օրենսգրքի 44-րդ հոդվածի 6-րդ մասի պահանջներին,

2. Նշված կետը հանվել է,

3. Ընդունվել է, նախագծով սահմանվել է, որ դիմումին կցվում են հարկային պարտավորությունների հաշվարկման և վճարման ճշտումը հիմնավորող փաստաթղթերը, մասնավորապես՝ հաշվար-կային և վճարային փաստաթղթեր, հարկային հաշվարկներ, հայտարարագրեր, բողոքարկ-ման հանձնաժողովի որոշումներ, դատարանի օրինական ուժի մեջ մտած վճիռներ:  
4. Ընդունվել է
Կարգի 12-րդ կետը լրամշակվել է:
5. Ընդունվել է ի գիտություն

6. Նախագիծը համաձայնեցվել էր շահա-գրգիռ մարմինների հետ, միաժամանակ, ՀՀ վարչապետի 18.05.2018թ. թիվ 02/23.2/7445-18 հանձնարարականի համաձայն՝ մեկ անգամ ևս ներկայացվել է վերջիններիս քննարկմանը: 




	ՀՀ վարչապետի աշխատակազմի իրավաբանական վարչութուն
	1. Որոշման նախագծի 1-ին հավելվածի 12-րդ կետը հակասում է «Վարչարարության հիմունքների և վարչական վարույթի մասին» ՀՀ օրենքի 53-րդ և 54-րդ հոդվածներին, քանի որ հարկ վճարողի դիմումի հիման վրա հարկային պարտավորությունների ճշտման գործընթաց չիրականացնելը ենթադրում է համապատասխան վարչական ակտի կայացում, այլ ոչ թե գրության ներկայացում։
	Ընդունվել է, որոշման նախագծի N1 հավելվածի 12-րդ կետը վերաշարադրվել է:

	
	3. Անհրաժեշտ է որոշման նախագծի հիմնավորման մեջ մանրամասն անդրադառնալ այն հարցին, որ նշված նախագծին հետադարձ ուժ տալը չի հանգեցնի Սահմանադրության 73-րդ հոդվածի խախտման։
	ՀՀ կառավարչության որոշման նախագիծը 2018թ. հունվարի 1-ից կիրառելու հետ կապված հայտնում ենք, որ հարկային պարտավորությունների ճշգրտման դեպքերը հնարավոր չէ միանշանակ որակել որպես հարկ վճարողի իրավական  վիճակը վատթարացնող նորմեր: Նախագծով նախատեսվող կարգավորումներով հարկային պարտավորությունների վերահաշվարկման արդյունքում, գրեթե բոլոր դեպքերում, դրանք նվազեցվում են: Իսկ այն դեպքերում, երբ ենթադրվում է հարկային պարտավորության ավելացում, դա նախատեսվում է կատարել հարկ վճարողի կողմից ներկայացվող դիմումի հիման վրա:
Նախագծով նախատեսվում է, որ հարկ վճարողի հարկային պարտավորությունները կարող են ճշտվել հարկ վճարողի դիմումի կամ հարկային մարմնի պաշտոնատար անձի զեկուցագրի հիման վրա: Ընդ որում, նախագծով հնարավորություն է տրված հարկ վճարողներին բոլոր դեպքերում (այդ թվում՝ նաև հարկային մարմնի նախաձեռնությամբ) հարկային պարտավորությունների ճշգրտման արդյունքների մասով հարկային մարմնի գործողությունները բողոքարկել ՀՀ հարկային օրենսգրքով սահմանված կարգով: 
Միաժամանակ, նախագծի դրույթները 2018 թվականի հունվարի 1-ից հետո ծագած իրավահարաբերությունների վրա կիրառելով հնարավորություն է տրվում առանց ստուգում իրականացնելու ճշտել հարկ վճարողի հարկային պարտավորությունների չափը: Ընդ որում, հարկ վճարողն ազատվում է հարկի գումարը պակաս ցույց տալու համար օրենսգրքով սահմանված տուգանքի կիրառումից: 


